საქართველოს შრომის, ჯანმრთელობისა

და სოციალური დაცვის მინისტრის
პირველ მოადგილეს
ბატონ დიმიტრი მახათაძეს
საგანგებო სიტუაციების კოორდინაციისა

და რეჟიმის დეპარტამენტის უფროსის

ზურაბ უტიაშვილის

მ ო ხ ს ე ნ ე ბ ი თ ი       ბ ა რ ა თ ი

ბატონო დიმიტრი,

როგორც მოგეხსენებათ, „ბუნებრივი და ტექნოგენური ხასიათის საგანგებო სიტუაციებისაგან მოსახლეობისა და ტერიტორიის დაცვის შესახებ“ საქართველოს კანონი, „საგანგებო სიტუაციების თავიდან აცილების და ამ სიტუაციებით გამოწვეული შედეგების ლიკვიდაციის მიზნით, ითვალისწინებს საგანგებო სიტუაციებზე რეაგირების შესაბამისი ძალების სწავლებას და გადამზადებას“ (მუხლი 6, პირველი პუნქტი, „ვ)“ ქვეპუნქტი). ასევე, „საქართველოს შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2005 წლის 31 დეკემბრის №249 დადგენილების  185 მუხლის „ბ)“ პუნქტის თანახმად, დეპარტამენტის ერთ-ერთ ამოცანას წარმოადგენს საგანგებო სიტუაციებზე რეაგირების სწავლების დაგეგმვა-ორგანიზება. 

ზემოაღნიშნულიდან გამომდინარე, დეპარტამენტი ყოველწლიურად ახორციელებს პრეჰოსპიტალური და ჰოსპიტალური სექტორის სამედიცინო კადრების ეტაპობრივ მზადებას გადაუდებელ სამედიცინო მომსახურებასა და საგანგებო სიტუაციების მართვაში. სულ, დღემდე მომზადდა 1250 ჯანდაცვის სპეციალისტი (1070 ექიმი, 175 მენეჯერი) და 540 მაშველი. 

მოგახსენებთ, რომ მიმდინარე წელს დეპარტამენტი გეგმავს 110 ექიმის (60 სამხედრო ექიმი და შიდა ქართლის რეგონის საზღვრისპირა სოფლების მომსახურე 50 სოფლის ექიმი) მომზადებას გადაუდებელ სამედიცინო დახმარებაში. სწავლება განხორციელდება ეტაპობრივად თბილისში, ქუთაისში და შიდა ქართლის რეგიონის გორის, ქარელის და კასპის რაიონებში.  ჩატარდება ერთი სიმულაციური სავარჯიშო თბილისში. 


წარმოგიდგენთ სასწავლო პროცესის განხორციელების ტექნიკურ დავალებას. თქვენი თანხმობის შემთხვევაში, გთხოვთ, დაავალოთ სამინისტროს ადმინისტრაციულ დეპარტამენტს განახორციელოს 2013 წლის სახელმწიფო შესყიდვების წლიური გეგმით გათვალისწინებული მომსახურების შესყიდვა თანდართული ტექნიკური დავალების (დანართი 1) და საკვალიფიკაციო მოთხოვნების (დანართი 2) შესაბამისად.

დანართი 5 გვერდი.

პატივისცემით,


საგანგებო სიტუაციების კოორდინაციისა

და რეჟიმის დეპარტამენტის უფროსი                                        ზურაბ უტიაშვილი
დანართი 1
პრეჰოსპიტალური და ჰოსპიტალური სექტორის პროფესიული კადრების მზადება გადაუდებელ სამედიცინო მომსახურებაში 
ტექნიკური დავალება
1. წინაპირობები
ეპიდემიებით, პანდემიებით, სტიქიური უბედურებებით და/ან სხვა სახის კატასტროფებით და საგანგებო სიტუაციებით დაზარალებული მოსახლეობის ხარისხიანი სამედიცინო მომსახურებით უზრუნველყოფის მნიშვნელოვან წინაპირობას წარმოადგენს მაღალკვალიფიციური სამედიცინო კადრების და კომპეტენტური ადმინისტრაციული რესურსის არსებობა ჯანდაცვის სისტემის ყველა რგოლში.

საქართველოს შრომის, ჯანმრთელობისა და სოციალური დაცვის სამინისტროს საგანგებო სიტუაციების კოორდინაციისა და რეჟიმის დეპარტამენტი ყოველწლიურად ორგანიზებას უწევს პრეჰოსპიტალური და ჰოსპიტალური სექტორის სამედიცინო კადრების ეტაპობრივ მზადებას გადაუდებელ სამედიცინო მომსახურებასა და საგანგებო სიტუაციების მართვაში. სულ, დღემდე მომზადდა 1250 ჯანდაცვის სპეციალისტი (1070 ექიმი, 175 მენეჯერი) და 540 მაშველი. 

მიმდინარე წელს დაგეგმილია 110 ექიმის (60 სამხედრო ექიმი და შიდა ქართლის რეგიონის საზღვრისპირა სოფლების მომსახურე 50 სოფლის ექიმი) მომზადებას გადაუდებელ სამედიცინო დახმარებაში. 

2. საფუძველი
2.1. „ბუნებრივი და ტექნოგენური ხასიათის საგანგებო სიტუაციებისაგან მოსახლეობისა და ტერიტორიის დაცვის შესახებ“ საქართველოს კანონი, თავი I, მუხლი 6, პირველი პუნქტი, „ვ)“ ქვეპუნქტი;
2.2. „საქართველოს შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2005 წლის 31 დეკემბრის №249 დადგენილება, მული 185, „ბ)“ პუნქტი;
2.3. „ბუნებრივი და ტექნოგენური ხასიათის საგანგებო სიტუაციებზე ეროვნული რეაგირების გეგმის დამტკიცების შესახებ“ საქართველოს პრეზიდენტის 2008 წლის 26 აგვისტოს №415 ბრძანებულება, თავი III, მუხლი 17, ფუნქცია №6;
3. მიზანი
პრეჰოსპიტალური და ჰოსპიტალური სექტორის პროფესიული კადრების ცოდნისა და უნარ-ჩვევების გაუმჯობესება საგანგებო სიტუაციებზე მზადყოფნის, რეაგირებისა და ზიანის შემცირების ღონისძიებებში.  
4. სპეციფიკური მიზნები
110 ექიმის (60 სამხედრო ექიმი და შიდა ქართლის რეგიონის საზღვრისპირა სოფლების მომსახურე 50 სოფლის ექიმი) მომზადება გადაუდებელ სამედიცინო დახმარებაში.

5. მოსალოდნელი შედეგი
5.1. ჯანდაცვის პროფესიული კადრები აღიჭურვება შესაბამისი ცოდნით და უნარ-ჩვევებით, რაც უზრუნველყოფს საგანგებო სიტუაციების ეფექტურ მართვას და მაღალი ხარისხის გადაუდებელ სამედიცინო მომსახურებას კრიზისების და საგანგებო სიტუაციების დროს;
5.2. შეიქმნება მომზადებული პერსონალის კრიტიკული მასა, რომელიც უზრუნველყოფს ადექვატური საპასუხო ღონისძიებების გატარებას საგანგებო სიტუაციებზე მზადყოფნის, რეაგირებისა და ზიანის შემცირების ფაზებში.
6. განხორციელების მეთოდოლოგია
6.1. მსმენელებით დაკომპლექტება
6.1.1. მსმენელთა კონტიგენტი დაკომპლექტდება 60 სამხედრო ექიმით და შიდა ქართლის რეგიონის საზღვრისპირა სოფლების მომსახურე 50 სოფლის ექიმით. 
6.2. სასწავლო პროცესი
6.2.1. სწავლება უნდა ჩატარდეს უწყვეტი სამედიცინო განათლების პროგრამით, რომელსაც მინიჭებული აქვს საქართველოს შრომის, ჯანმრთელობისა და სოციალური დაცვის სამინისტროს პროფესიული განვითარების საბჭოს აკრედიტაცია (აკრედიტაციის ვადა არ უნდა იყოს ამოწურილი);

6.2.2. სასწავლო პროგრამის ხანგრძლივობა უნდა იყოს არანაკლებ 5 დღისა;

6.2.3. სასწავლო ჯგუფი არ უნდა აღემატებოდეს 20 მსმენელს;
6.2.4. სასწავლო კურსი უნდა მოიცავდეს კრიტიკული და გადაუდებელი მდგომარეობების მართვის თემატიკას (გულ-ფილტვის რეანიმაცია, შოკი, ტრავმა, ინფექციური დაავადებები (ეპიდემიები/პანდემიები), ტოქსიკოლოგია, ქიმიური და ბიოლოგიური შემთხვევების მართვა, ტრიაჟი, ანტირაბიული მკურნალობა და სხვა); 
6.2.5. სასწავლო პროგრამა უნდა მოიცავდეს როგორც გაიდლაინებზე და საუკეთესო პრაქტიკაზე დაფუძნებულ თეორიულ ნაწილს, ასევე პრაქტიკული უნარ-ჩვევების სწავლებას (ინტუბაცია, დეფიბრილაცია, გულ-ფილტვის რეანიმაცია, სისხლძარღვთა კათეტერიზაცია და ა.შ.);
6.2.6. სასწავლო პროცესი უნდა ითვალისწინებდეს ერთი სიმულაციური სავარჯიშოს (კატასტროფის იმიტაციის)  ჩატარებას თბილისში;

6.2.7. სასწავლო პროცესი უნდა უზრუნველყოფდეს ინტერაქტიულ მუშაობას  და სასწავლო თემებზე სიტუაციური სავარჯიშოების ჩატარებას.
7. განხორციელების ვადები
სასწავლო პროცესი უნდა ჩატარდეს ეტაპობრივად (შესაძლებელია პარალელურ რეჟიმში) და მისი მთლიანი ხანგრძლივობა არ უნდა აღემატებოდეს ერთ თვეს.
8. განხორციელების ადგილი

სწავლება უნდა ჩატარდეს თბილისში, ქუთაისში, გორში, ქარელში და კასპში. იგი უნდა ითვალისწინებდეს ერთი სიმულაციური სავარჯიშოს (კატასტროფის იმიტაციის) ჩატარებას თბილისში.
9. შესასრულებელი სამუშაო
მიმწოდებელმა უნდა შეასრულოს შემდეგი სამუშაო:

9.1.1. სწავლება განახორციელოს უწყვეტი სამედიცინო განათლების პროგრამით, რომელსაც მინიჭებული აქვს საქართველოს შრომის, ჯანმრთელობისა და სოციალური დაცვის სამინისტროს პროფესიული განვითარების საბჭოს აკრედიტაცია (აკრედიტაციის ვადა არ უნდა იყოს ამოწურილი);

9.1.2. უზრუნველყოს 110 ექიმის მომზადება კრიტიკული და გადაუდებელი მდგომარეობების კლინიკური მართვის თემატიკაზე;

9.1.3. განახორციელოს მსმენელთა დასწრების მუდმივი მონიტორინგი და გადამზადებულთა შეფასება;
9.1.4. უზრუნველყოს სამინისტროს მიერ მონიტორინგის პროცესის ხელშეწყობა და მონიტორინგის ჯგუფის უზრუნველყოფა საჭირო დოკუმენტაციით და მასალებით (სასწავლო პროგრამები, სახელმძღვანელოები და სხვა);

9.1.5. განახორციელოს სასწავლო პროცესის მიმდინარეობის ანგარიშგება სამინისტროსთვის სასწავლო კურსის ყოველი ეტაპის დასრულების შემდეგ;

9.1.6. უზრუნველყოს მონაცემთა ელექტრონული ბაზის შექმნა და სამინისტროსთვის წარდგენა. მონაცემთა ბაზა უნდა მოიცავდეს შემდეგ ინფორმაციას:

a) მსმენელის გვარი, სახელი;

b) საკონტაქტო ინფორმაცია (მისამართი, ტელეფონი, ელ.ფოსტა);

g) სპეციალობა, კვალიფიკაცია;

d) სამუშაო ადგილი, თანამდებობა;
e) საბოლოო საგამოცდო შედეგები.

9.1.7. უზრუნველყოს სწავლებისათვის ხელშემწყობი გარემოს შექმნა:
a) შესაბამისი ფართის სასწავლო ოთახები თეორიული და პრაქტიკული მეცადინეობისთვის;

b) სასწავლო ლიტერატურა, თვალსაჩინო და სახელმძღვანელო მასალა;

g) საგანმანათლებლო-საინფორმაციო ტექნოლოგიებით და სასწავლო-სამედიცინო ინვენტარით (სამედიცინო აღჭურვილობა, მულაჟები და სხვა) აღჭურვა.

9.1.8. სამინისტროსთან შეთანხმებით, უზრუნველყოს სერტიფიკატების მომზადება და სერტიფიკატების გადაცემის ორგანიზება;
10. კოორდინაცია და მონიტორინგი
სასწავლო პროცესის კოორდინაციას და მონიტორინგს განახორციელებს საქართველოს შრომის, ჯანმრთელობისა და სოციალური დაცვის სამინისტროს საგანგებო სიტუაციების კოორდინაციისა და რეჟიმის დეპარტამენტი.

დანართი 2
საკვალიფიკაციო მოთხოვნები

მომსახურების მიმწოდებელი უნდა აკმაყოფილებდეს შემდეგ საკვალიფიკაციო მოთხოვნებს:

1. დაკომპლექტებული უნდა იყოს შესაბამისი კვალიფიკაციის (სერტიფიკატი კრიტიკულ მედიცინაში ან ანესთეზიოლოგია-რეანიმატოლოგიაში) და რაოდენობის პედაგოგიური პერსონალით, რომლებიც ფლობენ პედაგოგისთვის საჭირო უნარ-ჩვევებს და აქვთ პედაგოგიური გამოცდილება გადაუდებელ სამედიცინო დახმარებასა და კრიტიკულ მედიცინაში;
2. მიმწოდებელმა უნდა წარმოადგინოს პედაგოგთა სია, ავტობიოგრაფიები (CV) და კვალიფიკაციის დამადასტურებელი დოკუმენტაცია;

3. მიმწოდებელმა უნდა უზრუნველყოს ფიზიკური ინფრასტრუქტურა (შესაბამისი ფართის სასწავლო ოთახები თეორიული და პრაქტიკული მეცადინეობისათვის), საგანმანათლებლო-საინფორმაციო საშუალებები (პლაკატები, სალექციო დაფა/ეკრანი და სხვა) და სასწავლო-სამედიცინო აღჭურვილობა (მულაჟები, მანეკენები, დეფიბრილატორი, ლარინგოსკოპი, საინტუბაციო მილები, კათეტერიზაციის ნაკრებები და სხვა);

4. სწავლება უნდა ჩატარდეს უწყვეტი სამედიცინო განათლების პროგრამით, რომელსაც მინიჭებული აქვს საქართველოს შრომის, ჯანმრთელობისა და სოციალური დაცვის სამინისტროს პროფესიული განვითარების საბჭოს აკრედიტაცია (აკრედიტაციის ვადა არ უნდა იყოს ამოწურილი);

5. სასწავლო პროგრამის ხანგრძლივობა უნდა იყოს არანაკლებ 5 დღისა;
